
ಜನಕ  ಉವಾಚ  ॥

ಅಕಿಂಚನಭವಂ  ಸ್ವಾಸ್ಥ್ಯಂ  ಕೌಪೀನತ್ವೇಽಪಿ  ದುರ್ಲಭಮ್  ।
ತ್ಯಾಗಾದಾನೇ  ವಿಹಾಯಾಸ್ಮಾದಹಮಾಸೇ  ಯಥಾಸುಖಮ್  ॥  13-1॥

ಕುತ್ರಾಪಿ  ಖೇದಃ  ಕಾಯಸ್ಯ  ಜಿಹ್ವಾ  ಕುತ್ರಾಪಿ  ಖಿದ್ಯತೇ  ।
ಮನಃ  ಕುತ್ರಾಪಿ  ತತ್ತ್ಯಕ್ತ್ವಾ  ಪುರುಷಾರ್ಥೇ  ಸ್ಥಿತಃ
ಸುಖಮ್  ॥  13-2॥

ಕೃತಂ  ಕಿಮಪಿ  ನೈವ  ಸ್ಯಾದ್  ಇತಿ  ಸಂಚಿಂತ್ಯ  ತತ್ತ್ವತಃ  ।
ಯದಾ  ಯತ್ಕರ್ತುಮಾಯಾತಿ  ತತ್  ಕೃತ್ವಾಸೇ  ಯಥಾಸುಖಮ್  ॥  13-3॥

ಕರ್ಮನೈಷ್ಕರ್ಮ್ಯನಿರ್ಬಂಧಭಾವಾ  ದೇಹಸ್ಥಯೋಗಿನಃ  ।
ಸಂಯೋಗಾಯೋಗವಿರಹಾದಹಮಾಸೇ  ಯಥಾಸುಖಮ್  ॥  13-4॥

ಅರ್ಥಾನರ್ಥೌ  ನ  ಮೇ  ಸ್ಥಿತ್ಯಾ  ಗತ್ಯಾ  ನ  ಶಯನೇನ  ವಾ  ।
ತಿಷ್ಠನ್  ಗಚ್ಛನ್  ಸ್ವಪನ್  ತಸ್ಮಾದಹಮಾಸೇ  ಯಥಾಸುಖಮ್  ॥  13-
5॥

ಸ್ವಪತೋ  ನಾಸ್ತಿ  ಮೇ  ಹಾನಿಃ  ಸಿದ್ಧಿರ್ಯತ್ನವತೋ  ನ  ವಾ  ।
ನಾಶೋಲ್ಲಾಸೌ  ವಿಹಾಯಾಸ್ಮಾದಹಮಾಸೇ  ಯಥಾಸುಖಮ್  ॥  13-6॥

ಸುಖಾದಿರೂಪಾ  ನಿಯಮಂ  ಭಾವೇಷ್ವಾಲೋಕ್ಯ  ಭೂರಿಶಃ  ।
ಶುಭಾಶುಭೇ  ವಿಹಾಯಾಸ್ಮಾದಹಮಾಸೇ  ಯಥಾಸುಖಮ್  ॥  13-7॥

